FNP vragen interpellatie 16 september 2009
Fragen oan de deputearre:

Wat wie de redden dat jo ús twongen ta in WOB-fersyk om sa ús kontrolearjende taak as folksfertsjintwurdiger út te fieren? Binne jo it mei ús iens dat soks de transparânsje nei buten ta net ten goede komt?

Wêrom hawwe jo de hânrikking dy’t de FNP jo oanrikte om de stikken allinnich foar steatefraksjes op besjen telizzen net honorearre? Binne jo it mei ús iens dat soks in WOB-fersyk foarkaam hie?

Binne jo it mei ús iens dat troch jo hanneljens yn dizze saak, de Provinsje as betroubere oerheid in dûk oprûn hat en binne jo ree om dêrfan de ferantwurdlikheid te dragen?

Wat is de reden dat jo gjin offisjele wegering fan WOB ferstjoere woenen en wêrom krige Grienlinks sa’n skoffearjend antwurd fan jo yn ‘e kommisje. En wêrom wie it needsaaklik om sa’n arrogante toan oan te slaan yn it brief mei de offisjele wegering. Binne jo it mei ús iens dat DS ten allen tide PS yn steat stelle moat harren kontrolearjende taak út te fieren? En wêrom hawwe jo harren dêryn hindere?

Binne jo mei ús fan miening dat troch dy konsekwinte wegering en skoffearring fan PS de mist omtrent de miljeufergunning fan de REC allinnich noch mar tsjokker wurdt.

Wat is de reden dat jo salang folholden, rjochting boargers, en PS dat der in ferlykbere ûne yn Dútslân stiet? En wêrom wurdt yn in brief as reaksje op de Zembla-útstjoering soks tusken de ierpels en de brij melding makke fan dit fersin? Hienen jo net folle earder dit gegeven kontrolearje moatten.

Wêrom krigen de sjoernalisten it brief earder as PS? binne jo it mei ús iens dat de ynformaasjefoarsjenning nei PS ta op dit mêd te koart skeat? Binne jo it mei ús iens dat PS op dat stuit wer hindere waard yn harren politike wurk?

Wêrom sjitte jo yn de ynformaasje foarsjenning rjochting boargers sa te koart? It slagget jo blykber net om de ûnrêst del te bedzjen.

Yn jo beantwurding op fragen fan de PvdA sizze jo dat jo ta betrekking fan de REC in ynrinmerk organisearje sille. Binne jo it mei ús iens dat jo hjir in ferantwurdlikheid op jo skouders nimme dy’t net by de ferantwurdlikheid fan de provinsje past? Hjirmei jouwe jo wer betizings oer der rol fan de provinsje en dat komt de dúdlikens net ten goede. Hoe sjogge jo dit sels?
